
Rikors Numru. 433/2005

IWorld Group Europe Holdings p.l.c.; iWorld Group
Management Ltd; u iModel Music Holdings Ltd

versus
Bettina Vossberg

Dan il-provvediment huwa dwar talba maghmula minn
Bettina Vossberg [ir-rikorrenti] biex iWorld Group Europe
Holdings p.l.c. et [l-intimati] jaghtu garanzija taht I-art
838A tal-Kodi¢i ta’ Organizzazzjoni u Proé¢edura Civili
wara illi bis-sahha ta’ mandat ta’ sekwestru mahrug fuq
talba ta’ I-intimati nqabdu hames mitt elf lira (Lm500,000)
tar-rikorrenti. Wagqt is-smigh tar-rikors, is-somma
magbuda bil-mandat tnaggset ghal mitejn u hamsin elf lira
(Lm250,000).

[l-qorti tqis illi mandat ta’ sekwestru, bhal kull mandat
kawtelatorju iehor, jinhareg “taht ir-responsabbilta” ta’ dak
li fug talba tieghu jkun inhareg. Bis-sahha ta’ mandat ta’
sekwestru dak li kontra tieghu jinhareg il-mandat ikun

im¢ahhad milli jingeda bi flusu, u dan biex jitharsu
pretensjonijiet li ghadhom ma humiex kanonizzati ta’ dak i
fuq talba tieghu jinhareg il-mandat. Jekk, wara li tinghata
s-sentenza, jinstab illi dak li talab il-hrug tal-mandat ma
kellux il-jedd imhares taht il-mandat, dan, appuntu ghax il-
mandat inhareg fuq ir-responsabbilta tieghu, ikollu
jaghmel tajjeb ghad-danni li garrbet il-parti |-ohra
minhabba |-hrug tal-mandat.

Ghalhekk, hekk kif min jikseb il-hrug tal-mandat ghandu I-
jedd illi, b’dak il-mandat, ihares il-pretensjonijiet tieghu,
dak li kontra tieghu jkun inhareg il-mandat ukoll ghandu I-
jedd ihares Il-interessi tieghu kontra |-hsara li tista’ ssirlu
bil-hrug tal-mandat. Huwa ghalhekk illi I-ligi lil dak li
kontra tieghu nhareg il-mandat taghtih il-jedd illi jitlob
garanzija minghand il-parti |-ohra.

L-art. 838A tal-Kodi¢i ta’ Organizzazzjoni u Proc¢edura
Civili jrid ukoll, biex tinghata l-garanzija, illi tintwera
‘kawza gusta”. Dan ifisser illi, jekk bil-hrug tal-mandat il-
parti li kontra taghha jinhareg ma ggarrab ebda hsara, ma
ghandhiex tinghata garanzija. Fil-kaz tallum, ir-rikorrenti
ma wrietx illi effettivament inqabdu flus taghha bil-mandat
ta’ sekwestru; anzi, il-prova li saret hija biss illi ma
ngabdu ebda flus fil-First International Merchant Bank
p.l.c. u ma ngiebet ebda prova illi nqabdu xi flus tar-
rikorrenti f'xi istituzzjoni finanzjarja ohra.

Barra minn hekk, il-garanzija tista’ tkun biss ghad-danni,
imghax u penali illi dak illi fuq talba tieghu jkun inharag il-
mandat jista’ eventwalment ikollu jhallas lill-parti |-ohra
minhabba fil-hrug tal-mandat, u mhux ghal xi raguni ohra.
ll-parti li kontra taghha nhared il-mandat ma tistax
tippretendi, kif qieghda taghmel ir-rikorrenti fin-nota
taghha tas-26 ta’ Mejju 2005, illi tinghata garanzija wkoll
ghall-ispejjez biex tikkontesta I-kawza li ssir fuq il-meritu
mhares bil-mandat.

[l-qorti ghalhekk, billi ma ntweritilha ebda kawza gusta
biex tinghata garanzija, tichad it-talba maghmula bir-
rikors.

L-ispejjez ikunu regolati skond is-sentenza fuq il-meritu.

